
S C R I P T A

Numéro Scripta :  1326

Auteur(s) : Alexandre Viart, Carentan (vicomte)

Bénéficiaire(s) : Bayeux, Notre-Dame (cathédrale)

Genre d'acte : charte

Authenticité : non suspect

Datation : 1286, 10 août

Lieu d'émission : Bayeux

Action juridique : donation

Langue du texte :  latin

Analyse
Alexandre dit Viart, vicomte de Carentan, bourgeois de Caen, donne en pure et perpétuelle aumône et garantit à
l’église de Bayeux une rente annuelle de 5 sous tournois sur un masuage à Saint-Martin de Bayeux.

Tableau de la tradition

Éditions principales

a.   Bourrienne  Valentin (Abbé), Antiquus cartularius ecclesiæ Baiocensis (Livre noir), Rouen-Paris, Lestringant-
Picard (Société de l’histoire de Normandie), 1902-1903, 2 vol., n° DLIII, t. 2, p. 307-308.

Texte établi d’après a

Sciant omnes præsentes et futuri quod ego Alexander dictus Viart, vicecomes de Carentonio, burgensis
Cadomensis, dedi, et concessi, et penitus dimisi, in puram et perpetuam elemosinam, pro salute animæ meæ et
antecessorum meorum, Deo et majori ecclesiæ beatæ Mariæ Baiocensis quinque solidos Turonenses annui redditus,
quos ego habebam et percipiebam annuatim in quodam masuagio Roberti de Argenciis, ratione Thomassiæ,
uxoris suæ, quondam Johannis Le Bel defuncti filiæ, sito apud Baiocas, in parrochia Sancti Martini, inter majus
masuagium dicti Roberti, ratione dictæ uxoris suæ, ex una parte, et masuagium Thomæ dicti Pain et Leit, ex
altera ; percipiendos et habendos annuatim, videlicet, duos solidos et sex denarios Turonenses ad Natale Domini, et
totidem ad Nativitatem beati Johannis Baptistæ inde sequentem ; cessi etiam et penitus dimisi eidem ecclesiæ omne
jus et dominium quod habebam et habere poteram in redditu antedicto : tenendum et habendum dictum redditum
eidem ecclesiæ et in perpetuum possidendum, sine reclamatione mei vel hæredum meorum in præmissis de cetero
facienda, salvo jure domini capitalis. Et ego Alexander prædictus et mei hæredes tenemur et debemus eidem
ecclesiæ dictum redditum quinque solidorum Turonensium garantizare et deffendere in omnibus, erga omnes. Et,
ut hoc sit firmum et stabile in perpetuum, præsentem cartam sigilli mei testimonio confirmavi. Actum anno Domini
millesimo ducentesimo octogesimo sexto, die festi beati Laurencii, mense augusto, coram parrochia prædicta.


